
Randi Jacobsen

Ein maður, sum varð 
handtikin og varð­
h a l d s fo n gs l a ð u r 
fyrsta juli, fekk 
týsdagin varð­
haldsfongslingina 
longda við fýra 
vikum.

Rættarfundirnir 
eru fyri dupult aftur­
latnum hurðum, 
og tí fæst ikk i at 
vita frá politinum, 
hvat maðurin er 
skuldsettur fyri, og 
hvat hann hevur 
sagt í rættinum.

Dagin fyri, at mað­
urin varð varðhalds­
fongslaður, varð 
húsarannsókn gjørd 
heima hjá honum, 
og har fann politiið 
hópin av vápnum og 
spreingievnum.

Randi Jacobsen

Fyri aðru ferð hevur Harriet 
Poulsen Vágadal málninga­
framsýning í sínum egna 
listaskála í Jóannes Patur­
sonargøtu í Havn.

Har hevur hon eisini 
arbeiðshøli.

Sermerkt fyri framsýning­
ina er, at ein stórur partur av 
málningunum eru av djórum.

– Tí byrjaði eg við í 2003 og 
vildi lýsa sambandið millum 
djór og menniskju, sigur 
Harriet.

Hon byrjaði við kettuni.
– Vit menniskju vilja vera 

harrar yvir øllum, eisini djóru­
num, men tá ið vit koma til 
kettuna, er spurningurin, 
hvør er harri, tí kettan er 
øðrvísi.

Harriet hevur júst verið 
á listaháskúla í Holbæk í 
Danmark, og har fekk hon 
nógvan íblástur til at arbeiða 
víðari við síni egnu list.

Hon ger nógv við at lýsa, 
hvussu djórini eru, kettur 

og hundar. Vit síggja veðrar 
og ross. Harriet er upptikin 
av, at djórini hava tað gott, 
og tað øvugta lýsir hon í 

málningum av rossum, sum 
eru misrøktir.

Fleiri av málningunum 
eru í sterkum litum.

Framsýningin letur aftur 
klokkan 18 í dag, men fólk 
eru vælkomin inn á gólvið 
at síggja framsýningina 

komandi dagarnar, sigur 
Harriet.

randi@sosialurin.fo

Randi Jacobsen

Tá ið familjan, sum eigur 
eini hús í Múla, leygardagin 
kom til húsini, var úthurðin 
brotin upp.

Á hurðini stóð: “Sorry. 

Ring 112 um tygum hava 
spurningar. P.S. Takk fyri 
kaffi.”

Fólkini, sum eiga húsini, 
hava enn onga hóming av, 
hvør kann hava brotið inn, 
men tað er hent millum 

mikudagin og leygardagin í 
seinastu viku.

Innbrotið er meldað til 
løgregluna, sum ikki veit 
meira enn tað sama.

randi@sosialurin.fo

fýra 

Húsini full av djórum
Málningaframsýningin hjá Harriet Pousen Vágadal í Havn, letur aftur 
í kvøld, men eftir ólavsøku eru fólk vælkomin inn á gólvið

Ósmædnir gestir
Hurðin á einum húsm í Múla er brotin upp, og 
fólk hava verið inni og fingið sær kaffi

Harriet Poulsen Vágadal fekk gott skotsmál fyri stóra málning sín av veðrinum
Mynd: Álvur Haraldsen


